
پێشمەرگە ئاسا
بۆ بەدیهێنانی
خەونەكانم
هەوڵ دەدەم

تیپی فوتساڵی فێرگەی رانیە یەكێكە لەو تیپانەی كە لە دەڤەرەكە 
گرنگی بە یارییەكانی كچان دەدات، فێرگەكەش بە ئامانجی 
پێشخستنی ئاستی یاریی فوتساڵ لە سنووری رانیە تیپێكی 
تۆكمەی پڕ لە یاریزانی بەتوانای لە یانەكە كۆكردۆتەوە، بۆ 
ئەوەی بەم كچە یاریزانانە كێبڕكێ لەسەر ئەنجامی شایستە بكات 
لە خولی فوتساڵ كە وابڕیارە لە ماوەی داهاتوو بەڕێوەبچێت، 
هاوژین عەبدوڵا یەكێكە لە كچە یاریزانە بەتواناكانی یانەكە و 
لەدایكبووی ساڵی 1997ی شاری رانیەیە، ئێمەش لە نزیكەوە 
چەند پرسیارێكمان ئاراستەی كردو ئەویش بەمجۆرە وەڵامی 
پرسیارەكانی گۆڤاری گوڵانی دایەوە.

دیمانە: كارزان كانەبی - فۆتۆ/ ئاراس بارتێز

هاوژین عەبدوڵا یاریزانی فوتساڵی فێرگەی رانیە:

دنیــای  بــوو  * چــۆن 
هەڵبــژارد؟ وەرزشــیت 

خۆشــم  هەســتێكی  چونكــە   -
پێدەبەخشــێ، كاتێــك هەســت بــە دڵتەنگــی بكــەم 
تیڤییەكانــم  ســەیری  كاتێــك  دەكــەم،  پێــی  تۆپــی  یــاری 
دەكــرد، كاتێــك كــوڕان یاریــی تۆپــی پێیــان دەكــرد، زۆرم پــێ 
ناخــۆش بــوو كــە بــۆ كچــان نییــە، بــەڵام بــێ هیــوا نەبــووم 
و كۆڵــم نــەدا، تــا وەكــو یــاری تۆپــی پــێ بــۆ كچانیــش 

كرایــەوە.
* بۆچــی لــە نێــو ئــەو هەمــوو وەرزشــە جۆراوجــۆرە یاریــی 

تۆپــی پێــت هەڵبژارد؟
- لەبــەر ئــەوە هــەر ئــارەزووی خــۆم بــوو، بۆیــە ئــەو یارییــەم 
هەڵبــژارد، هەســتێكی جیاوازتریشــم هەبــوو، چونكــە كاتێــك 
وەرزش دەكــەم هەســت دەكــەم كــە وزەم لــە شــتێكی باشــدا 

ســەرف كــردووە و كاتــم بەفیــڕۆ نــەداوە.
چــۆن  كوردســتان  لــە  پــێ  تۆپــی  یاریــی  ئاســتی   *

بینــی؟ دە
ــەك  ــا رادەی ــە كوردســتان ت - ئاســتی یاریــی تۆپــی پــێ ل
باشــە، بــەڵام بــۆ لایەنــی كچــان مامۆســتا زۆر كەمــە، 
بــۆ ئــەوەی كچــان فێــر بكــەن، چونكــە لــە كۆمەڵگەیەكیــن 
ئەگــەر مامۆســتایەكی گەنجمــان هەبێــت، ئــەوا خەڵكــی بــە 
شــێوەیەكی تــر ســەیری دەكــەن، ئەگینــا مامۆســتای زیــرەك 
هەیــە، بــۆ فێركــردن بــەڵام كۆمەڵگەیەكــی هەژارمــان هەیــە 

ــە رووی رۆشــنبیرییەوە. ل
كچــان  ئاســتی  بــۆ  یارییــە  ئــەم  ناكــەی  هەســت   *

خــراوە؟ پشــتگوێ 
- بێگومــان پشــتگوێ خــراوە، چونكــە هیــچ گرینگییــەك 
بــە وەرزش نادرێــت لــە كوردســتان بەتایەبتــی كچــان، چونكــە 
ــز و وزەی  ــوڕ هێ ــو ك ــش وەك ــە كچی ــاكات ك ــاوەڕ ن ــەس ب ك
باشــی هەیە و دەتوانێـــت كوردســتان پێش بخات و، وەرزشــی 
ــە  ــە، بۆی ــی دیك ــتان و یانەكان ــە كوردس ــێنێت ب كچــان بناس
مــن دەمــەوێ بــاوەڕ بــە رانیــە و چوارقوڕنــە بهێنــم كــە 
كچانیــش مافــی بەشــدارییان لــە وەرزش هەیــە، چونكــە مــن 

بەهــۆی دایكــم و باوكــم گەیشــتووم بــە ئێســتا.
* كەمبوونــی كردنــەوەی پاڵەوانێتــی بــۆ ئێــوەی كــچ، 

وەكــو یاریــزان ئایــا لــە مەشــقكردن ســاردتان ناكاتــەوە؟
- بەدڵنیاییــەوە بەڵــێ، بــەڵام ئێمــە دەبێــت زیاتــر هەوڵــی بــۆ 

بدەیــن و نابێــت لێــی ســارد ببینــەوە.
* چــی بكرێــت باشــە بــۆ ئــەوەی ئاســتی ئــەم یارییــە لــە 

كوردســتان بــەرز بكرێتــەوە؟
- پێویســتە گرنگــی پــێ بدرێــت لــە هەمــوو 
ــت  ــن بكرێ ــی باشــتر دابی ــەوە، راهێنان روویەك
چونكــە  بكرێـــتەوە،  یانــە  پێویســتە  و 
لــێ  لــە رانیــە هیــچ یانەیەكــی 
نییــە تەنیــا فێرگــە هەیــە، 
بــە  پێویســتمان 
 ، یــە یگا ر یا

چونكــە بــە راســتی كاتێــك یانەیــەك دێــت یاریمــان لەگــەڵ 
وامــان  یاریگایەكــی  دەكــەم، چونكــە  شــەرم  دەكات، زۆر 

چەقــەڵان. ماڵــی  بۆتــە  هەمانــە  ئەوەشــی  نییــە، 
* گرفتــی وەرزشــی تۆپــی پێــی لــە فێرگەكانــدا لــە 

دەبینــی؟ چیــدا 
راهێنــان  چونكــە  هەیــە،  كەموكورتــی  رادەیــەك  تــا   -
زۆر كەمــە و مامۆســتاكان ژمارەیــان زۆر كەمــە، بــەڵام 
هەمووشــیان مامۆســتا و راهێنەری مەزنن، ئەوانەی ئێســتا 
و رابــردووش دەڵێــم، بــەڵام حكومــەت هیــچ هاوكارییەكــی 
و  خۆمــان  تەنیــا  هەیــە  ئــەوەی  نەكردوویــن،  پێشــكەش 
مامۆســتاكان دابینــی دەكەیــن، پەندێكــی كوردیــش هەیــە 

دەڵــێ تێكۆشــان بەدەســتی دراوســێ وشــكە.
* تاكــو ئێســتا لــە هیــچ یانەیــەك گرێبەســتت پێشــكەش 

نەكــراوە؟
- نەخێــر، چونكــە وەكــو گوتــم ئێمــە یانــە نیــن و كــەم كــەس 
دەمانناســێت، بەهــۆی مامۆســتایەكمەوە فێرگــەی رانیــە 
منــی ناســی. زۆر ئــارەزووم بــە وەرزشــی تۆپــی پــێ بــووە، 

لەبــەر ئــەوە لــە یارییەكانــی قوتابخانــە بەشــداریم كــردووە.
* لە ژیانی وەرزشی خۆت بەهیوای چیت؟

- راســتە هەمــوو ســاڵێك هەرێــم پێــش دەكەوێــت، بــەڵام 
مــن  دێ،  بەســەر  چــی  كوردســتان  وەرزش  بــۆ  نازانــم 
هەمیشــە هیــوام بــە خەونەكانــم هەیــە، چــۆن پێشــمەرگە تــا 
دواهەناســە بــۆ كوردســتان شــەڕدەكات بــە بــێ بەرامبــەر، 
منیــش تــا دواهەناســەی ژیــان بــێ بەرامبــەر بــۆ خەونەكــەم 

هــەوڵ دەدەم.
* بەرنامەت بۆ داهاتووت چییە؟

- ئێمــە هەمــوو كات ســەیری چارەنــووس دەكەیــن، بــەڵام 
بیــروڕای هەڵــە هەرگیــز ســەرناكەوێ، بۆیــە مــن ئێســتا 
تەنیــا لــە رێــگای قوتابخانــەوە هــەوڵ بــۆ خەونەكانــم دەدەم.
ســەر  كردۆتــە  كاری  چەنــد  تــا  دارایــی  قەیرانــی   *

وەرزشــە؟ ئــەم  و  تیپــەكان 
- قەیرانــی دارایــی تــا رادەیەكــی زۆر كاری كردۆتــە 
چونكــە  كوردســتان،  لــە  وەرزشــییەكان  یانــە  ســەر 
ناتوانیــن پێداویســتیی وەرزشــی دابیــن بكەیــن، ئێمــە 
راهێنەرەكانمــان  یارمەتــی  و  هەوڵدەدەیــن  خۆمــان 

دەدەیــن لــە گشــت روویەكــەوە.
* گرفتــی یــاری تۆپــی پێــی كچــان لــە چیــدا 

دەبینــی لــە شــاری رانیــە؟
بــاوەڕی  بیــرو  هەروەهــا  و  یاریــگا  كەمــی   -
ــاوەڕ بهێنــن  ــن ب ــە خەڵكەكــەی كــە ناتوان هەنــدێ ل
ــەدی  ــان ب ــن خەونەكانی ــش دەتوان ــە كچانی ــەوەی ك ب
بهێنــن، كەمیــی یارمەتــی لــە گشــت روویەكــەوە، 

ئەوانــە هەمــووی گرفتــن.
* ئەگەر شتێكت ماوە لە كۆتاییدا؟

ئــەو  بــۆ  گــوڵان  گۆڤــاری  بــۆ  ســوپاس  زۆر   -
شــارەكانی  وەرزشــكارانی  بــۆ  خەمخۆرییــەی 

هەیــە. كوردســتانی 

هەولێری  پێشمەرگەی  وەرزشیی  یانەی  پێی  تۆپی  تیپی 
نایابی  خولی  یەكەمی  قۆناخی  لە  پیرمام،  شارۆچكەی 
قۆناخە،  ئەم  پاڵەوانی  ببێتە  توانی  كوردستاندا  یانەكانی 
بۆ ئامادەكاریی زیاتر و بەدەستهێنانی ئەنجامی شایستەتر 
یانەی  كارگێڕی  دەستەی  خولەكە  دووەمی  قۆناخی  لە 
وەرزشیی پێشمەرگەی هەولێر گرێبەستی لەگەڵ گۆڵپارێزی 
هەڵبژاردەی ئۆڵۆمپی سووریا و یانەی محافەزەی سووری 
یانەكە  گۆڵی  تۆڕی  قۆناخەدا  لەم  ئەوەی  بۆ  مۆركرد، 
بپارێزێت. لەم بارەشەوە كاوە ئیبراهیم راهێنەری گۆڵپارێزی 
یانەی پێشمەرگە بۆ گۆڤاری گوڵان گوتی: »بۆ قۆناخی 
دەمانەوێ  باشه ،  زۆر  ئامادەكارییەكانمان  خولەكە  دووەمی 
بە  كە  بكەین  پێشكەش  شایستە  ئاستێكی  قۆناخەشدا  لەم 
دڵی دەستەی كارگێڕیی یانەكەمان و هاندەرانی تیپەكەمان 
بێت«، گوتیشی: »مۆركردنی گرێبەستیش لەگەڵ ئەحمەد 
محەمەد كەنعان، گۆڵپارێزی هەڵبژاردەی ئۆڵۆمپی سووریا 

بكەین  تەواو  گۆڵپارێزەكان  ژمارەی  بتوانین  كە  ئەوەیە  بۆ 
دەتوانن  كە  هەیە  گۆڵپارێزەكانم  بە  تەواویشم  متمانەی  و 
ئاستێكی باش پێشكەش بكەن، ئێمەش گرفتی گۆڵپارێزمان 
هەبوو، چونكە  هەریەك لە گۆڵپارێزەكان سەیدا و محەممەد 
پێویستمان  بۆیە  ببوون،  پێكان  دوچاری  یەمەنی  عەیاشی 
بە گۆڵپارێزی دیكه  بوو بۆ بەهێزكردنی ریزی پێكهاتەی 
نییە  گرفتێكمان  كێشەو  »هیچ  گوتیشی:  یانەكەمان.« 
بەهێز  زیاتر  تیپەكەمان  ئاستی  رۆژ  بە  رۆژ  دەمانەوێ  و 
تیپەكانی  سەرجەم  لەگەڵ  كێبڕكێ  قۆناخەش  لەم  بكەین، 
دیكە ی كوردستان بكەین و بتوانین پێشەنگیی یانەكانیش 
ئامادەكاریی  لە  هەولێریش  پێشمەرگەی  یانەی  بپارێزین، 
ئاستەی  ئەو  بتوانێ  ئەوەی  بۆ  دەبێت  بەردەوام  خۆی 
هەیەتی، بەهێزتر بكات و ئاستی گۆڵپارێزەكانیشمان وەكو 
پێویستە، متمانەی تەواوم پێیان هەیە كە لەم قۆناخە دەتوانن 

بە تەواوی تۆڕی تیپەكەیان بپارێزن.«

پێشمەرگەی هەولێر خۆی بەهێزتر دەكات

تیپی تۆپی فوتساڵی كچانی یانەی سیروانی نوێی شاری 
سلێمانی بەردەوامە لە ئامادەكارییەكانی بۆ خولی نایابی 
ئەم  22ی  لە  بڕیارە  كە  كوردستان،  یانەكانی  فوتساڵی 
یانەكانی  لە  ژمارەیەك  بەشداریی  بە  یارییەكانی  مانگە 
دەیەوێت  نوێش  سیروانی  یانەی  بەڕێوەبچێت،  كوردستان 
ئەمساڵ نازناوەكە بۆ شاری سلێمانی بباتەوە، رۆژانەش 
ئەنجامی  بەدەستهێنانی  بۆ  چڕن  ئامادەكاریی  خەریكی 
گەورە لە خولەكە، لە بارەی ئامادەكارییەكانیش، عەباس 
فەرەج، راهێنەری تیپی فوتساڵی كچانی سیروانی نوێ 
وەرزی  دەستپێكی  »بۆ  گوتی:  گوڵان  گۆڤاری  بۆ 
كوردستان  یانەكانی  نایابی  فوتساڵی  خولی  نوێی 
ئامادەكارییەكانمان بەردەوامە، هەفتانە سێ  رۆژ مەشقی 
خولەكە  بۆ  تەواوی  بە  بتوانین  ئەوەی  بۆ  دەكەین  چڕ 

كوڕانیش  تیپەكانی  لە  ژمارەیەك  لەگەڵ  بین،  ئامادە 
ئەوەی  بۆ  ئەنجامداوە،  دۆستانەمان  یاریی  چەندین 
تیپەكە بە شێوەیەكی باشتر ئامادە بكەین، بۆ ئێمە كوڕان 
باشترن، چونكە تیپی كچان لە شاری سلێمانی ژمارەیان 
كەمە.« گوتیشی: »بۆ بەهێزكردنی تیپەكەمان بڕیارمان 
عەرەب  پیشەگەری  یاریزانێكی  لەگەڵ  گرێبەست  داوە 
مۆربكەین، كە بڕیارە لە چەند رۆژی داهاتوودا بە فەرمی 
گرێبەستەكە ئاشكرا بكەین.« سەبارەت بە كێشەكانیشیان 
گوتی: »هیچ كێشەوگرفتێك لە تیپەكەمان بوونی نییە و 
دەمانەوێ لە خولی نایابی فوتساڵی یانەكانی كوردستان 
ئاستێكی  لە  یاریزانەكانیشمان  بین،  گەورە  ژمارەیەكی 
تیپەكانی  سەرجەم  لەگەڵ  كێبڕكێ  دەتوانن  و  باشدان 

بەشداربوو لە خولەكە بكەن.

كچانی سیروانی نوێ لە ئامادەباشیدان

پێگەیاندنــی  لەپێنــاو  خانــزاد  شــەترەنجی  یانــەی 
شــەترەنج  یاریــی  راهێنــەری  و  ناوبژیــوان  مامۆســتاو 
بــۆ مــاوەی ســێ  رۆژ خولــی فێربوونــی بــۆ مامۆســتاو 
ــی  ــەربە هەرێم ــیی س ــی وەرزش ــی پەیمانگاكان راهینەران
لــە  داهاتــوودا  لــە  ئــەوەی  بــۆ  ئەنجامــدا،  كوردســتان 
ئەكادیمــی  شــێوازێكی  بــە  بنەڕەتییــەكان  قوتابخانــە 
بڵێنــەوە،  شــەترەنج  وانــەی  بتوانــن  پڕۆفیشــناڵ  و 
ــی شــەترەنج  ــاری دانان ــی بڕی ــەدوای دەرچوون ئەمــەش ل
وەك پڕۆگــرام لــە گشــت پەیمانــگا وەرزشــییەكان بــە 
نووســراوی ژمــارە 1٣٥2 لــە رێكەوتــی22-1-2٠19 لــە 

كوردســتان. هەرێمــی  پــەروەردەی  وەزارەتــی 
بابەتــەكان بــە یــەك كات و بــە یــەك سیســتەم لــە گشــت 
مامۆســتاو  لەلایــەن  هەرێــم  شــارۆچكەكانی  شــارو 

راهێنــەرە بەئەزموونەكانــی یانــەی خانــزاد دەستنیشــان 
كرابــوون و لــە شــارەكانی هەولێــر، دهــۆك، ســلێمانی، 
كــەلار،  چەمچەمــاڵ،  رانیــە،  كۆیــە،  شــەقڵاوە، 
ســەركەوتوویی  بــە  زور  ئاكــرێ  و  زاخــۆ  خانەقیــن، 
ــزار حمــە ســاڵح،  ــزاد، دڵ ــەوە، ســەرۆكی یانــەی خان وتران
داهاتــوودا  لــە  كــە  كــردەوە  دووپاتــی  لێداونێكــدا  لــە 
گشــت  كاتێــك  دەبێــت،  گەورەتــر  زۆر  پڕۆژەیــە  ئــەو 
كولێــژ و پەیمانگاكانــی تریــش دەگرێتــەوە و ســاڵانێك 
ــە  بەردەوامــی دەبێــت، تــا گشــت تاكەكانــی كومەڵگــە ب
فێربوونــی شــەترەنج ئاشــنا دەبــن و سەرتاســەری وڵات 
دەگرێتــەوە، ســەرۆكی یەكێتــی شــەترەنجی عێــراق، زافــر 
ســێی  نمــرە  بڕوانامــەی  داوە  بڕیــاری  عەبدولئەمیــر، 
ناوبژیوانیــی نیشــتمانی ببەخشــێتە دەرچووانــی خولەكان.

خوێندنی وانەی شەترەنج لە پەیمانگا وەرزشییەكانی 
هەرێمی كوردستان چووە بواری جێبەجێكردن

ــه ن رۆژنامـــه ی  ــه  لایـ ــلۆنە لـ لیۆنێـــل مێســـی كاپتنـــی یانـــه ی بەرشـ
موندۆدیپۆرتیڤـــۆ بـــه  باشـــترین یاریزانـــی وه رزی رابـــردووی لالیـــگا 

ده ستنیشـــانكرا.
ــیی  ــل مێسـ ــیمێكدا لیۆنێـ ــه  مه راسـ ــۆ لـ ــدۆ دیپۆرتیڤـ ــه ی مونـ رۆژنامـ
ــرد،  ــان كـ ــگا ده ستنیشـ ــردووی لالیـ ــی وه رزی رابـ ــترین یاریزانـ ــه  باشـ بـ
و  خوله كـــه   گۆڵـــكاری  بـــووه   گـــۆڵ   ٣4 بـــه   مێســـی  به وپێیـــه ی 
گۆڵـــكاری  بـــووه   و  بـــرده وه   بەرشـــلۆنە  له گـــه ڵ  نازناوه كه شـــی 

ئه ورووپـــاش.
مێســـی دوای وه رگرتنـــی خه ڵاته كـــه  لـــه  لێدوانێكـــدا بـــۆ رۆژنامـــه ی مونـــدۆ 
دیپۆرتیڤـــۆ ئامـــاژه ی بـــۆ ئـــه وه  كـــرد هه مـــوو وه رزێـــك بـــۆ بردنـــه وه ی نازنـــاوی خولـــی یانـــە 
پاڵەوانەکانـــی ئەوروپـــا ده جه نگیـــن، ئه مســـاڵیش چامپیۆنزلیـــگ ئامانجـــی یه كه مـــی 

بەرشـــلۆنەیە  و  به ده ســـتی دەهێنیـــن.
مێســـی گه شـــبینی خـــۆی بـــه  گرێبه ســـته كه ی دی یۆنـــگ ده ربـــڕی و گوتـــی: 
دی یۆنـــگ لـــه  ئه كادیمیایه كـــی هاوشـــێوه ی بەرشـــلۆنە پێگه یشـــتووه ، شـــێوازی 
یاریكردنـــی ئێمـــه  و ئـــه وان تـــه واو له یه كتـــر نزیكـــن، ئه وانیـــش هاوشـــێوه ی ئێمـــه  
ـــه  دی یۆنـــگ و دی لیخـــت  ـــه ن، پێموای ـــاری ده ك ـــه  متمانه یه كـــی زۆره وه   ی ب

ـــن. ـــێ ده ب ـــی پ ـــی تۆپ ـــووی جیهان ـــتێره ی تازه ده ركه وت ـــان دوو ئه س هه ردووكی

میونیـــخ  بایـــرن  یانـــەی  یاریزانـــی  رۆبـــن  ئێریـــن 
ناگەڕێتـــەوە خولـــی هۆڵەنـــدا و پەیوەنـــدی بـــە خولێکـــی 

دەکات. دیکـــەوە 
ـــدا و  ـــاری کۆتایی ـــن بڕی ـــن رۆب ـــە ئێری ـــد هەفتەیەک چەن
رایگەیانـــد لـــە کۆتایـــی ئـــەم وەرزەدا ریزەکانـــی بایـــرن 
ـــووەوە  ـــەوە بڵاوب ـــر دەنگـــۆی ئ ـــم، دوات ـــخ بەجێدەهڵێ میونی

ـــدا. ـــی هۆڵەن ـــەوە خول ـــن دەگەڕێت کـــە رۆب
لـــە  بڵاویکـــردووە،  ژاپۆنـــی  نیپۆنـــی  رۆژنامـــەی 
کۆتایـــی ئـــەم وەرزەدا رۆبـــن پەیوەنـــدی بـــە خولـــی 
ــۆ،  ــەی تۆکیـ ــی یانـ ــە یاریزانـ ژاپۆنـــی دەکات و دەبێتـ

کـــە لـــە خولـــی نایابـــی ئـــەو وڵاتـــە یاریـــدەکات.
هەروەهـــا رۆژنامەکـــە ئەوەشـــی بڵاوکـــردووە، کـــە چەنـــد 
یانەیەکـــی دیکـــە هـــەر لـــە ژاپـــۆن لـــە هەوڵدابـــوون 
گرێبەســـت لەگـــەڵ یاریزانـــە هۆڵەندییەکـــەدا مۆربکـــەن، 
بـــەڵام لـــە کۆتاییـــدا یانـــەی تۆکیـــۆ ســـەرکەوتووبوو لـــە 
ـــی  ـــە یارمەت ـــەش ب ـــن، ئەم ـــتکردن لەگـــەڵ رۆب گرێبەس

ـــەم گرێبەســـتە مۆرکـــراوە. ـــە ئ ـــەو یاریزان ـــی ئ ماڵبات

رۆبن دەچێتە ئاسیا 

ئەتلەتیکـــۆ مەدریـــد 
بەفەرمـــی گواســـتنەوەی 

مۆراتـــای  ئالڤـــارۆ 
هێرشـــبەری ئیســـپانی و یانـــەی 

چێڵســـی بـــۆ ریزەکانـــی راگەیانـــد.
یانـــەی ئەتلەتیکـــۆ مەدریـــد لـــە ماڵپـــەڕی 

ئالڤـــارۆ  رایگەیانـــد،  خـــۆی  فەرمـــی 
مۆراتـــای 26 ســـاڵان بـــۆ مـــاوەی 18 مانـــگ 
ـــان دەکات، کـــە  ـــۆ یانەکەی ـــاری ب ـــە خواســـتن ی ب
ئـــەو هێرشـــبەرە ئیســـپانییە گەیشـــتە مەدریـــد و 
بـــە ســـەرکەوتوویی پشـــکنینە پزیشـــکییەکانی 

ــد. تێپەڕانـ
ریـــال  پێشـــووی  هێرشـــبەری  مۆراتـــای 
یۆڤێنتۆســـی  و  ئیســـپانی  مەدریـــدی 

گواســـتنەوەی  دوای  ئیتاڵـــی 
گۆنزالـــۆ هیگوایـــن بـــۆ ریزەکانـــی 

بڕیـــاری  چێلســـی 
بگەڕێتـــەوە  دا 
نیشـــتیمانەکەی 
تـــا کۆتایـــی  و 
ئـــەو  وەرزە  ئـــەم 
ە  ر شـــبە هێر
ــی  ــەرزە یاریـ باڵابـ
ئەتلەتیکـــۆ  بـــۆ 

دەکات.

